
     BRÉF TIL BÆNDA 

    Á VESTURLANDI
Prentað í 1250 eintökum.  Útg.: Búnaðarsamtök Vesturlands, Borgarbraut 61, Borgarnesi, s: 437-1215 

netfang: buvest@vesturland.is   Veffang: www.vesturland.is/buvest   Ábyrgðarm.:  Eiríkur Blöndal

6. bréf, 2003






                                             Júní

Aðalfundur Búnaðarsambands Vestfjarða 2003

Verður haldinn í grunnskólanum á Reykjanesi A-Barðastrandasýslu föstudaginn 13. júní 2003 og hefst kl. 10.00 árdegis.

Á fundinum verður m.a. kosið til Búnaðarþings.

Öllum bændum er heimil seta á fundinum sem áheyrendur meðan húsrúm leyfir.

Stjórn BSV.

Sumarlokun skrifstofu BV

Skrifstofan lokar vegna sumarleyfa frá og með 6. júlí og verður opnuð aftur  5. ágúst.  Ef koma þarf skilaboðum til ráðunauta má hringja í símanúmer okkar 437 12 15 og lesa inn skilaboð á símsvara, senda tölvupóst á buvest@vesturland.is, eða hafa samband við Eirík í síma 895 6254.

Aðalfundur Landssambands Raforkubænda

Verður haldinn á Laugum í Sælingsdal,  fimmtudaginn 12.  júni 2003,  kl. 13.30






 Dagskrá:

1. Setning. Ólafur Eggertsson  formaður.

2. Erindi:   a)   Orkustofnun - Benedikt Guðmundsson. Vatnamælingasvið - Gunnar Orri Gröndal.  

    b)   Orkubú  Vestfjarða - Kristján Haraldsson. c)   Umræður og fyrirspurnir.

Kaffihlé.

3.   Venjuleg  aðalfundarstörf.

Stjórnin.
Aðalfundur Sauðfjárdeildar Búnaðarsambands Vestfjarða

Verður haldinn í grunnskólanum á Reykjanesi A- Barðastrandasýslu þann 12.júní 2003 og hefst kl. 20.30.  Þess er vænst að sem flestir félagar mæti. Á dagskrá er m.a. kosning fulltrúa á aðalfund Landsamtaka sauðfjárbænda.

Stjórn BSV.
Sumarlokun sæðingastöðvar BV

Sæðingastöð BV verður lokuð 11. - 31. ágúst báðir dagar meðtaldir 

og sunnudagana 7., 14. og 21. september. 

Héraðssýning kynbótahrossa á Vesturlandi
Héraðssýning kynbótahrossa á Vesturlandi, í Borgarnesi,   hefst þriðjudaginn 10. júní og lýkur 14. júni (með fyrirvara um fjölda skráninga).  

· Tekið verður við skráningum á skrifstofu Búnaðarsamtaka Vesturlands (BV) í síma 437-1215, fax 437-2015, buvest@vesturland.is til lok dags miðvikudagsins 4. júní.  

· Sýningargjöld eru 6.500,- kr. og þurfa að greiðast fyrir lok dags 4. júní.   Aðeins hross sem greitt hefur verið fyrir verða skráð til sýningar.  

· Sýningargjöld skal greiða á skrifstofu BV eða inn á reikning nr. 1103-26-104, kt: 461288-1119 (taka fram fyrir hvaða hross er verið að greiða).   Ekki verður hægt að greiða fyrir hross á sýningarstað!! Sýningargjöld eru endurgreidd að hálfu ef látið er vita um forföll áður en dómar hefjast.

· Röðun knapa í hverju holli verður birt á heimasíðu BV  www.vesturland.is/buvest/. 
Við skráningu þarf  viðkomandi að hafa á takteinum fæðingarnúmer hrossins, kennitölu eiganda og sýnanda. 

· Mikilvægt að þeir sem greiða í banka muni að taka fram fyrir hvaða hross er verið að greiða, bæði fæðingarnúmer og nafn á hrossinu þarf að koma fram.  Ófrávíkjanleg regla er að búið sé að taka blóðprufu úr öllum stóðhestum, jafnt ungfolum sem eldri hestum, sem koma til dóms. Ungfolar sem aðeins er komið með til að fá umsögn en ekki formlegan dóm þurfa þó ekki að uppfylla þessi skilyrði. 
Að lokum er rétt að minna á að öll hross sem koma til dóms skulu einstaklingsmerkt þ.e. frost-eða örmerkt. Skal þeirri merkingu vera lokið þegar hrossin eru skráð til leiks. Annað sem rétt er að minna á er að eigendaskipti á hrossum verða að berast skriflega og tímanlega svo tryggt sé að búið sé að ganga frá eigendaskiptunum áður en sýningar hefjast. 
Eigendum hrossa sem ekki eru grunnskráð er einnig bent á að drífa í að grunnskrá þau sem allra fyrst helst ekki seinna en í dag og láta einstaklingsmerkja þau. Rétt er að taka það fram við þann sem einstaklingsmerkir að vottorðið þurfi að berast Bændasamtökum Íslands/Búnaðarsamtökum Vesturlands sem allra fyrst svo búið sé að skrá einstaklingsnúmerið áður en hrossið mætir til sýningar.  Til viðbótar hefðbundnum mælingum verða nú framkvæmdar eistnamælingar á stóðhestum.  Það eru vinsamleg tilmæli til eigenda/umráðamanna stóðhesta að undirbúa hesta sína með þeim hætti að mælingar þessar vinnist auðveldlega.  Allar reglur er lúta að kynbótasýningum má m.a. nálgast á vef Bændasamtaka Íslands (www.bondi.is). Þar má finna nýjustu reglur þar að lútandi. 
Grunnnámskeið í dkBúbót

Fyrirhugað er að halda námskeið í dkBúbót - fyrri hluta nú í júní ef næg þátttaka fæst. Samskonar námskeið voru haldin á Hvanneyri og í Dalabúð síðastliðinn vetur. Á námskeiðinu verður lögð sérstök áhersla á almenn grunnatriði tvíhliða bókhalds s.s. hugtökin debet og kredit, meðferð fylgiskjala og skráningu þeirra. Hluti námskeiðsins byggist á verkefni þar sem unnið er með raunveruleg fylgiskjöl. Þátttakendur þurfa ekki að hafa tölvu meðferðis þar sem námskeiðið er í fyrirlestraformi. Þeir sem sækja bókhaldsnámskeiðið eiga rétt á heimsókn leiðbeinanda þar sem veittar verða einstaklingsleiðbeiningar í notkun forritsins. Átaksverkefnið “Upplýsingatækni í dreifbýli” styrkir námskeiðið. Þátttakendur greiða námskeiðsgjald kr. 3.000,-. Innifalið er hádegisverður og námsgögn.  Leiðbeinendur verða Sigurður Eiríksson frá BÍ og Guðrún Sigurjónsdóttir frá BV.  Þátttaka tilkynnist til skrifstofu Búnaðarsamtakanna. Búnaðarsamtök Vesturlands hvetja bændur til að sækja námskeiðið.

Gæðastýring í sauðfjárrækt – námskeið, fyrri hluti + seinni hluti

Allra síðustu námskeiðin á þessu ári vegna gæðastýringarinnar verða haldin á Hvanneyri í Nýja skóla (heimavistarhúsi) mánudaginn 23. júní n.k. Um er að ræða bæði fyrri og seinni hluta námskeiðs skv. eftirfarandi skipulagi:

· Fyrri hluti,  kl. 10.00 – 12.00

· Seinni hluti,  kl. 13.00 – 18.00

ATHUGIÐ!   Þátttakendur sem sótt hafa annan námskeiðshlutann og fengið Gæðahandbókina, taki hana með á námskeiðin auk skriffæra. Eitt af skilyrðum fyrir þátttöku  í gæðastýringunni er að sækja báða námskeiðshlutana og skilyrði er að sami einstaklingur frá viðkomandi búi sæki báða hluta námskeiðsins. Þeir sem af einhverjum ástæðum hafa ekki enn komist á námskeið hafa því nú tækifæri til þess.

Hádegismatur er eini kostnaðurinn sem bændur þurfa að greiða fyrir utan ferðakostnað. Annar námskeiðskostnaður og kaffi er þátttakendum að kostnaðarlausu.
Þátttöku skal tilkynna til Búnaðarsamtaka Vesturlands í síma 437-1215. 

UMSÓKNIR !

Umsóknir um gæðastýrða sauðfjárframleiðslu þurfa að berast til Búnaðarsamtaka Vesturlands (Borgarnes/Ísafjörður) í síðasta lagi 30. júní n.k. (helst ekki á síðustu stundu). Til áréttingar er hér bent á ágæta grein í síðasta sauðfjárræktarhefti Freys (apríl 2003, 3. tbl., bls. 58) sem fjallar um nokkur atriði er varða gæðastýringuna.




Búnaðarsamtök Vesturlands.
Landbúnaðarháskólinn á Hvanneyri.

Sauðfjárskýrsluhald – skil á fjárbókum (eða fjárvísi)

Enn og aftur þarf að reka á eftir skýrsluskilum fyrir árið 2002 þar sem heimtur á fjárbókum og fjárvísi hafa verið með slakara móti til þessa, bændur eru því hvattir til að setjast niður eftir sauðburðarannir og koma skýrslunum frá sér sem fyrst enda komið tilefni til vorbókarskila fyrir 2003 fyrir þá sem það vilja. Vegna þessara slöku skila  skal minnt á, að þeir sem ætla að taka þátt í gæðastýringunni næstu árin þurfa að skila ársuppgjöri skýrsluhaldsins fyrir 1. mars hverju sinni og því ljóst að margir þurfa að taka upp ný og betri vinnubrögð gagnvart skýrsluskilum. Eftir stendur sem fyrr, að svo hafa megi sem mest gagn af skýrsluhaldinu er nauðsynlegt að skila því fyrir lok nóvember svo upplýsingarnar liggi fyrir áður en fengitíð hefst.

Sauðfjársæðingar – senda sæðingaskýrslur

Nú liggur fyrir árangur af sauðfjársæðingum frá í desember og eru bændur því minntir á að senda niðurstöður um árangur til BV þ.e. hversu margar ær hafa haldið og upplýsingar um frjósemi (skýrslur úr dagbók sæðingamanns, sæðingar frá báðum sæðingastöðvum). Því miður virðist árangur af sæðingum frá Sauðfjársæðingastöð Suðurlands vera með slakasta móti og eru ástæður þess  líklega raktar að mestu leiti til  nýs blöndunarvökva sem tekinn var í notkun þar um mitt sæðingatímabilið. Sæðið virtist lifa vel jafnvel í marga daga en samt hélt illa hver sem ástæðan er.  M.a. vegna þessa er mikilvægt að fá upplýsingar um árangur ef mögulegt yrði að greina eitthvað mynstur í honum og þar með varpa ljósi á hvað hefur farið úrskeiðis. Sauðfjársæðingastöð Norðurlands notaði hinsvegar sem fyrr “gamla” mjólkurblöndunarvökvann og gefa fyrstu vísbendingar tilefni til að áætla árangur svipaðan og verið hefur. 

Frá Vesturlandsskógum

Námskeiðið upphaf skógræktar, (jarðvinnsla – gróðursetning), verður haldið á Hvanneyri 10. og 11. júní 2003,  kl. 10.00- 17.00.  Leiðbeinendur: Starfsmenn Vesturlandsskóga og Landbúnaðarháskólans.

Efni: Notkun ræktunaráætlana, skráning framkvæmda. Markmið jarðvinnslu og helstu jarðvinnsluaðferðir í skógrækt. Plöntugerðir og plöntugæði. Hvers beri að gæta við flutning plantna frá dreifingarstöð heim á bæ og við umhirðu plantna meðan þær bíða gróðursetningar. Gróðursetning, áburðargjöf og umhirða nýmarka.

Markmið: Að þátttakendur verði færari um að stýra framkvæmdum við skógrækt á jörðum sínum.  Kennsluaðferð: Tveir námskeiðsdagar, fyrirlestrar, skoðunarferðir og verklegar æfingar.  Ætlast er til, að þeir sem hefja fjölnytjaskógrækt á vegum Vesturlandsskóga  sæki þetta námskeið.  Þátttaka tilkynnist til Landbúnaðarháskólans á Hvanneyri í  síma 437 0000 eða til Vesturlandsskóga, netfang vestskogar@vestskogar.is  Námsskeiðsgjald er kr. 5.000 .

Önnur námskeið á árinu:

Önnur námskeið sem verða haldin á vegum þessara aðila á þessu ári eru: “Landlæsi og áætlanagerð”  í ágúst. “Rafgirðingar”, í samstarfi við  Bútæknideild Rala.  “Jarðvinnsla” í haust og “sveppatínsla”  síðari hluta ágúst. Námskeiðin verða auglýst nánar síðar.
Góð þátttaka á NPK námskeiðum á Vesturlandi og Vestfjörðum
Í marsmánaði voru haldin þrjú áburðarnámskeið á Vesturlandi og í apríl eitt á Vestfjörðum.  Mjög góð þátttaka var á öllum námskeiðunum og í raun yfirfullt á öll nema eitt, en alls sóttu rúmlega 50 aðilar þessi fjögur námskeið.   Svo sem fram kom í fréttabréfi í vetur voru þetta tveggja daga námskeið,  með aðkomu leiðbeinenda frá Bændasamtökum Íslands og Búnaðarsamtökum Vesturlands. Námskeið þessi voru haldin með aðstoð Upplýsingartækni í dreifbýli sem greiddu 80 % kostnaðar,  ætlað er á þessum námskeiðum að bændur greiði síðan sjálfir 20 % kostnaðar en í þetta sinn greiddu áburðarsalar kostnað bænda og gáfu þeim tölvuforritið NPK.  Hvort framhald verður á þessum námskeiðum sem og kostun er ekki vitað að svo stöddu en við væntum þess.    Fyrir þá sauðfjárbændur sem nú hafa fengið forritið NPK í sínar tölvur og lært á það er ekki aðeins um að ræða áburðarforrit heldur og gott hjálpartæki í gæðastýringu því með hjálp þessa forrits má ganga frá tveimur skylduskráningarformum og prenta út fyrir gæðahandbók. Æskilegt er að bændur skrái sig hjá Búnaðarsamtökunum ef áhugi er á þessum námskeiðum t.d. í haust eða vetur,   ef næg þátttaka verður munum við leitast við að koma námskeiðunum á.   

Kölkun túna og nýrækta
Með breytingu á búnaðarlögum var ákveðið að styrkja kölkun jarðvegs frá og með árinu 2003 þ.e. styrkur verður fyrst greiddur út árið 2004.   Bændur á Vesturlandi sóttu um styrk á s.l. hausti út á 3.523 tonn og á Vestfjörðum út á 544 tonn eða alls rúm 4.000 tonn á starfssvæði Búnaðarsamtaka Vesturlands.  Að auki var sótt um styrk út á 64 tonn af áburðarkalki.  Styrkupphæð getur numið allt að 40% af kostnaði við kaup á skeljasandi og áburðarkalki sem og flutningi þannig að bændur þurfa að passa vel upp á reikninga og eiga þá tiltæka þegar að úttekt kemur. Þörf á kölkun fer mjög eftir þeim jarðvegi sem tún eru á sem og hvort um yfirbreiðslu á gróið tún er að ræða eða á opinn akur.   Við yfirbreiðslu er ekki ráðlagt að kalka of mikið í einu þá má telja að 2-4 tonn/ha sé nokkuð nærri hámarki,  hins vegar gildir annað um kölkun í akra.  Hvað jarðvegsgerð varðar þarf mun meira á mýrlendi en sendið land og því er nauðsynlegt að taka jarðvegssýni til að vita hvert sýrustig ( pH) jarðvegs er áður en farið er út í svona dýra framkvæmd.   Æskilegt sýrustig túna er um pH 5,8 og fyrir ýmsar grænfóðurtegundir  og korn jafnvel yfir pH 6,0.  Mikið hefur verið skrifað um kölkun og er óþarfi að tíunda það hér en benda mætti á ágæta grein eftir Árna Snæbjörnsson í Handbók bænda 2003 bls. 41 sem og smá grein í Bændablaðinu 8 tölubl. 2003 bls. 18.

Nokkuð hefur verið spurst fyrir um verð á skeljasandi sem og flutningskostnaði og eins tækjum til að dreifa skeljasandi,   varð það til þess að við höfum dregið saman smá upplýsingar sem gætu komið að gagni. Hér birtum við yfirlit yfir söluaðila skeljasands og kalkdreifara til leigu en við höfum einnig gert verðkönnun á flutningi og samantekt um það má fá hjá ráðunautum.  Við hvetjum fluningsaðila til þess að láta vita ef þeir vilja vera á skrá hjá okkur.   Gætið að því að sótthreinsa dreifara samkvæmt fyrirmælum héraðsdýralæknis þegar farið er yfir varnarlínur.

Söluaðilar skeljasands,  öll verð án vsk.:

Áburðarverksmiðjan í Gufunesi selur tonnið á 1.342 kr.  harpað en á 1.162 kr.óharpað   þeir sem kaupa áburð hjá þeim fá 35 % afslátt.    Bjóða einnig sekkjaðan skeljasand,   1.0 tonn í sekk verð hækkar þá um 1.000 kr. þ.e. tonnið.

Sementsverksmiðjan  á Akranesi selur tonnið á 800 kr.   eingöngu óharpað

Þröstur Aðalbjarnarson Stakkhamri   s. 847 8985  435 6667.  Viðmiðunarverð 1.000 kr. m3   Þurr sandur   m3 ca. 1,2 tonn. 

Ýmsir aðrir aðilar á Snæfellsnesi og víða á Barðaströnd og Önundarfirði hafa aðgang að skeljasandi til eigin             nota og jafnvel til sölu.

Kalkdreifarar til leigu:

Búhöldur ehf. Vestri- Reyni, Innri-Akraneshreppi sími  431 2910 og 863 4967  er með dreifara sem staðsettur er á Leirá til útleigu.   

Búnaðarfélag Hraunhrepps.  Umsjón Guðbrandur Guðbrandsson Staðarhrauni sími 437 1863  853 3763.  Góður dreifari. Til leigu til félagsmanna sem og til annarra samkvæmt nánara samkomulagi.

Búnaðarfélag Eyja- og Miklaholtshrepps.   Umsjón Högni Gunnarsson Hjarðarfelli sími 435 6666.   Gamall dreifari,  eingöngu til nota fyrir félagsmenn.  

Búnaðarfélag Kolbeinsstaðarhrepps.  Umsjón Jónas Jóhannesson  Jörfa   sími 435 6782.  Nýr dreifari. Til leigu til félagsmanna sem og til annarra samkvæmt nánara samkomulagi.

Búnaðarfélag Staðarsveitar   Umsjón Halldór Jóhannesson Furubrekku sími 435 6790.  Gamall dreifari,  eingöngu til nota fyrir félagsmenn.

Hagi Barðaströnd V-Barð,  Bjarni Hákonarson  sími 456 2022.   Nýlegur dreifari sem er til leigu, möguleiki á leigu á Snæfellsnes með því að flytja með Baldri.   

Botn / Birkihlíð Súgandafirði V-Ís,  Björn Birkisson  sími 456 6112.   Nýr dreifari,  bjóða bæði upp á leigu á dreifara sem og dreifingu þ.e. leigu á dreifara, vél og manni.

Frá aðalfundi Búnaðarsamtaka Vesturlands

Eftirfarandi mál voru samþykkt:

Aðalfundur Búnaðarsamtaka Vesturlands haldinn að Hvanneyri 11. apríl 2003 samþykkir að laun til stjórnarmanna og skoðunarmanna verði eftirfarandi:

Formaður kr. 70.000,- á ári + 7500 á fund.  

Aðrir stjórnarmenn kr. 35.000,- á ári +7500 á fund.

Skoðunarmenn kr. 10.000,-

Fulltrúar á aðalfund fái greiddan akstur.

Akstur greiddur samkvæmt reglum RSK.

Tillaga um óbreytt árgjald samþykkt.

Aðalfundur Búnaðarsamtaka Vesturlands  haldinn að Hvanneyri 11. apríl 2003 beinir því til Vegagerðarinnar að vinna áfram að lausn girðingarmála með vegum m.a. með því að tryggja að girðingar meðfram vegum séu vel gerðar í upphafi og að viðhald girðinga sé undir þeirra eftirliti. 

Aðalfundur Búnaðarsamtaka Vesturlands haldinn á Hvanneyri 11. apríl 2003 lýsir yfir stuðningi við þá aðila sem berjast fyrir lækkun flutningskostnaðar á landsbyggðinni. 

Bent er á atriði eins og lækkun þungaskatts, veggjald í Hvalfjarðargöng og lækkun virðisaukaskatts.

Aðalfundur Búnaðarsamtaka Vesturlands haldinn á Hvanneyri 11. apríl 2003 beinir því til stjórnar Búnaðarsamtaka Vesturlands að gera heimasíðu samtakanna á netinu aðgengilegri og skilvirkari þannig að hún nýtist sem upplýsingabrunnur fyrir notendur. 

Aðalfundur Búnaðarsamtaka Vesturlands haldinn á Hvanneyri 11. apríl 2003 fagnar nýjum námsbrautum við Landbúnaðarháskólann á Hvanneyri. Jafnframt hvetur aðalfundur BV landbúnaðarráðherra og fjármálaráðherra til þess að tryggja fjármagn til reksturs LBH enn frekar og gæta sérstaklega að framþróun varðandi rannsóknir og kennslu í hinum hefðbundnu greinum. 

Aðalfundur Búnaðarsamtaka Vesturlands haldinn á Hvanneyri 11. apríl 2003 lýsir yfir þungum áhyggjum vegna fréttaflutnings á lífeyrismálum bænda og skorar á forsvarsmenn bænda að standa vörð um sjóðinn.

Aðalfundur Búnaðarsamtaka Vesturlands haldinn á Hvanneyri 11. apríl 2003 áréttar mikilvægi þess að póstur sé borinn út alla virka daga. Eins og staðan er í dag gætir misræmis í því að sumir fái póstinn á hverjum degi en aðrir þrisvar í viku. Lagt er til að Bændasamtökin þrýsti á Íslandspóst svo að allir sitji við sama borð hvað þetta varðar.

Aðalfundur Búnaðarsamtaka Vesturlands haldinn að Hvanneyri 11. apríl 2003 samþykkir að Búnaðarfélag Þverárþings standi fyrir árshátíð bænda á Vesturlandi í byrjun nóvember. Árshátíðin verður haldin í nafni Búnaðarsamtaka Vesturlands. 

Aðalfundur Búnaðarsamtaka Vesturlands haldinn á Hvanneyri föstudaginn 11. apríl 2003 skorar á landbúnaðarráðherra að endurskoða aðbúnaðarreglugerð fyrir sauðfé þar sem núverandi kröfur um rými virðast miðaðar við órúið fé.

Aðalfundur  Búnaðarsamtaka Vesturlands haldinn að Hvanneyri 11. apríl 2003 lýsir yfir áhyggjum af því ef ekkert sláturhús verður á Vesturlandi.

Aðalfundur Búnaðarsamtaka Vesturlands haldinn að Hvanneyri 11. apríl 2003 beinir því til aðalfundar Landsambands Sauðfjárbænda að athugað verði hvernig verði hægt að auka/bæta snyrtingu og afskurð fyrir innvigt gegn því að heildarverðgildi á skrokk rýrni ekki.

Aðalfundur Búnaðarsamtaka Vesturlands haldinn að Hvanneyri 11. apríl 2003 tekur undir með Búgreinaráði BV varðandi sunnudaga og sumarlokunum kúasæðingastöðvarinnar.

Aðalfundur Búnaðarsamtaka Vesturlands haldinn að Hvanneyri 11. apríl 2003 samþykkir að heimila stjórn BV að ganga til viðræðna við Hvannir ehf. um kaup á húsnæði á grundvelli tilboðs Hvanna frá 17. febrúar 2003.  Jafnframt heimilar aðalfundurinn að eignarhluti BV í Borgarbraut 61. verði seldur.  Heimild þessi er háð því að niðurstaðan verði ekki fjárhagslega íþyngjandi fyrir samtökin.

Kosning stjórnar og varastjórnar:

Kosning formanns (án svæðabindingar):

Haraldur Benediktsson Vestri-Reynir. 

Stjórnarmenn aðrir (svæðisbundnir):

Úr Mýra- og Borgarfjarðarsýslu:

Sindri Sigurgeirsson Bakkakoti og Jón Gíslason Lundi.

Til vara: Árni Bragason Þorgautsstöðum og Ásgeir Kristinsson Leirá.

Úr Dalasýslu:

Sigurður B. Hansson Lyngbrekku.  Til vara Guðrún Kristjánsdóttir Dunki.

Úr Snæfells- og Hnappadalssýslu: Guðný Jakobsdóttir S-Knarrartungu.  Til vara Þröstur Aðalbjarnarson Stakkhamri.

Varamaður formanns: Jón Björnsson Deildartungu.

Kosning skoðunarmanna og endurskoðenda:

Skoðunarmenn reikninga:  Hallur Pálsson Naustum og Brynjólfur Guðmundsson Hlöðutúni.

Til vara: Kristján Sæmundsson og Halldór Jóhannesson.

Löggiltur endurskoðandi Arnór Eggertsson. 

Kosning búnaðarþingsfulltrúa:

Haraldur Benediktsson Borgarfjarðarsýslu.

Sindri Sigurgeirsson Mýrasýslu.

Bjarni Ásgeirsson Dalasýslu.

Guðbjartur Gunnarsson Snæfellsnes- og Hnappadalssýslu.

Varamenn:

Brynjólfur Ottesen Borgarfjarðarsýslu.

Guðrún Sigurjónsdóttir Mýrasýslu.

Sigurður Þórólfsson Dalasýslu.

Guðný Jakobsdóttir Snæfellsnes- og Hnappadalssýslu.

